
ki’eci ta adav

ka sicuacuayan, izua drusa a ’adav i kalevelevan, nu maledep a
ita ’adav, mine’ut a kitjaivililj aza maljian a *adav a ita. avanusika, neka nu
ma’adadav kata’ezemezemat) tazua, ika semekez a masasuilja a mine’ut aza
rusa ’adav, tjuruvu a lumamad a na madrasi sa pacay. ’au izua za macidjilj a
na macay ta kinadrasiyan a lumamad a kama, madudu aravac, manu masi
pana’, pakelayan a calinga tu pida singucan a va’u, sevaljen a macidjilj a
aljak a u’aljay, vaik a pasa kacedas tu venalet ta adav. ka pasusangas ta
vaik, temalem tu ta’apuluan ta tjianes i kasasavan, sa ’ivu ta cemekeljan
“nu me’aca sa vangalj a tjianes, tjara ken a tjuma’. ”

aza maraljak ’adjav ki pacalivatanga tu pida cavilj, sa me’acanga za
aljak a u’aljay. temekulj tuki pidangapulu’ a gaduan, izua ka ita ’adav, manu
secevung ta ’adav i palikulikuz ta ljinaviya a uma’, au pakirimu a
penana’ta ’adav, ljakua mapana’ a ita maca na ’adav, ’ezetjen ta tailj a lima
aza na mapasa’etju a maca, sa djadjasen ta tailj a lima za maraljak,
masiduduan a kiva’aq ““ aku nu pana’en a ku maca? ” tevelayin niamadju
“ ayatua su ’adaven sakapacay a tjuruvu a nia lumamad a aljak, avan nu

niasi pavalet. aza ’adav pacun tu kinasi varung a kisupacevak nua marealjak,

gaugaven sa pusaluy ta pasaliv tiamadju, sa pasemalavi “ kemasitucu ki ken
a masan ’iljas, nu tjuma’anga mun tjaucikelianga nu sikata’aljan, nu itua
malitjuku a ’1ljas kapalisiyuanga ken, nu mayatazua tjara mun a pulami, me
mirazek mun. tucu ku pavayai ta kuka kata vusam na va’u, a kuka kisan
pakeljang ta milingan(kukuan), a va’u si palisi. ” ka makapasemalav,
patagilj a sangasangasan a ’ezemezemetj, ka pasavaik amaraljak, pasemalav
ljemita ’iljas, uri kemacu aken ta macidjilj a cawcau, tazua sekezuanga a
lima ’adav, tu ikamun a makaya keman ta na ’aljeme’em kata *apedapedang
a kakanen, ika kinvava uta, avan a sikapaulan tua kinacu a caucau. ka
djemaljun i ’inaljan tiamadju, na dremadrukungananga ramaljeng a
kama, udrasananga aza u’aljay a aljak. aza sinitalem a tjianes na
venangaljanga tu liyav. ’au ljemaluway a temaucikel ta kini’eciyan ta ’adav
a sikata’aljan, sa pasemalav ta sinipazazekatj na ’iljas tua ta’alja’aljan.
kemasitazua a sebunung a cawcau situgut a kemasita ’iljas a va’u, sa

pasusu ta malitjuku na ’iljas a masengeseng kata kemapalisi.

